
Talba




Din kienet laqgħa konġunta bejn il-Kumitat Permanenti dwar il-Kontijiet Pubbliċi, il-Kumitat Permanenti dwar l-Affarijiet Barranin u Ewropej, u l-Kumitat Permanenti dwar l-Affarijiet Ekonomiċi u Finanzjarji.

EFSI - “JUNCKER PLAN” REPORT: PREŻENTAZZJONI MIS-SUR LEO BRINCAT, MEMBRU TAL-QORTI EWROPEA TAL-AWDITURI.

IĊ-CHAIRPERSON (Onor. Emanuel Mallia): Nagħti merħba lil kull min hawn preżenti għal din il-laqgħa tal-lum. Grazzi ħafna, Sur Brincat, talli għoġbok għal darb’oħra tilqa’ l-istedina tagħna biex terġa’ tiġi quddiem dan il-Kumitat u nitolbok tiskuża lil dawk il-Membri li mhumiex preżenti għal din il-laqgħa għaliex għandhom xogħol ieħor fil-Plenarja. 

Nistiednek biex mill-ewwel niġu għas-suġġett li għandna fuq l-aġenda.

IS-SUR LEO BRINCAT (Membru tal-Qorti Ewropea tal-Awdituri): Sur President, grazzi ħafna. Insellmilkom, kemm bħala Membri ta’ dawn il-Kumitati kif ukoll bħala ex kollegi tiegħi, kemm min-naħa tal-Oppożizzjoni kif ukoll min-naħa tal-Gvern. By way of introduction, preżenti miegħi hawn Mr Romuald Kayibanda, li huwa l-Head of Private Office tiegħi, u Ms Annette Farrugia, li hija l-Attaché fl-uffiċċju tiegħi. Hemmhekk għandna set-up żgħira – li m’għandhiex x’taqsam mas-set-ups kif imdorrijin bihom fil-Ministeri hawn Malta – ta’ erba’ minn nies fejn allura kulħadd irid ikun hands-on fir-rwol li jkollu. 

Aħna tlabna, u nirringrazzjakom talli aċċettajtu din l-istedina, biex nagħmlu preżentazzjoni qasira tal-European Fund for Strategic Investments (EFSI), Investment Plan for Europe għax kemm mill-findings li ħarġu mir-rapport – u dan mhux għax konna nvoluti aħna – kemm mill-fatt li kien hemm relazzjoni overall pożittiva mill-Kummissjoni u mill-European Investment Bank (EIB), kif ukoll mill-fatt li qegħdin virtwalment lejliet – dejjem jekk jiġi jew meta jiġi approvat il-Multi-Annual Financial Framework (MFF) – li jkun hemm l-InvestEU li hu evoluzzjoni tal-EFSI nnifisha. Se nipprova nkun konċiż kemm jista’ ikun biex jekk ikun hemm xi mistoqsijiet jew kummenti min-naħa tal-kollegi tiegħi nindirizzawhom bl-aħjar mod li nistgħu. 
L-ewwel nett aħna għamilna dan l-audit għax kien hemm talba speċifika biex isir u tajjeb ngħid li r-remit tiegħu kien biex naraw jekk l-EFSI, kemm ilha li ġiet stabbilita, tatx ir-riżultati mixtieqa. Jiġifieri dan ma sarx biex naraw jekk l-EFSI kenitx xi ħaġa tajba jew le għax kulħadd jaqbel li l-EFSI kienet xi ħaġa importanti – jekk m’iniex sejjer żball kienet waħda mill-ewwel inizjattivi tal-President Juncker li kienet intiża biex tindirizza l-kriżi ekonomika tal-2008 u anke biex tistimula ħolqien ta’ impjiegi, investiment u żviluppi reġjonali – imma biex b’mod politikament newtrali nħarsu lejn l-effiċjenza u l-value for money u naraw kemm laħqet l-għanijiet u l-miri tagħha stess. 

Kif tafu ħafna minnkom, l-EFSI kienet stabbilita fi ħdan l-EIB u l-governanza tagħha kienet f’idejn Steering Board kompost indaqs minn rappreżentanti tal-Kummissjoni u tal-EIB innifisha. Jekk tgħidli de facto min kien fid-driving seat ngħidlek l-EIB, għalkemm ir-responsabilità politika kienet tal-Kummissjoni nnifisha. Ħarisna lejn diversi affarijiet, fosthom l-investiment mobilizzat biex naraw jekk laħaqx it-targets li ssettjaw huma stess, il-firxa ġeografika biex naraw kienx hemm firxa adegwata, xierqa u bilanċjata, u r-rwol li kellhom jew jista’ ikollhom fl-Istati Membri l-banek nazzjonali tal-iżvilupp. Qed ngħid hekk għax kien hemm ċerti każi fejn l-EFSI take-up – u m’iniex qed nitkellem f’kuntest lokali – kienet dovuta mhux għax kien hemm tkaxkir tas-saqajn mill-Kummissjoni, imma għax kien hemm pajjiżi li ma kellhomx l-infrastruttura biex jindirizzaw dawn it-tip ta’ proġetti u anke l-mod kumpless u burokratiku li bih wieħed irid japplika biex ikun eliġibbli għal dawn it-tip ta’ fondi.

Il-fond innifsu kien set up biex jutilizza €16-il biljun bħala budget guarantee u l-EIB, mis-sorsi tiegħu stess, kellu jutilizza madwar €5 biljun. Il-ħsieb kien li jipprovdu b’kollox madwar €61 biljun ta’ finanzjament bil-għan li dan iwassal għaċ-ċifra pjuttost qawwija ta’ €315-il biljun. Aħna għamilna l-audit ovvjament minn mindu twaqqaf l-EFSI, sa Lulju tal-2018, u ffukajna fuq l-infrastruttura, fuq l-SMEs, fuq il-policy areas u ħarisna lejn ċerti stati membri. Waqt l-eżerċizzju ppruvajna nikkonsultaw kemm jista’ ikun man-nies u mhux sempliċement nibagħtu lill-awdituri tagħna jiċċekkjaw qishom qegħdin jiċċekkjaw il-kontijiet ta’ kumpanija normali. 

Iltqajna mal-Membri Parlamentari tal-ilwien politiċi kollha – kull grupp politiku għandu nies li jispeċjalizzaw fuq l-EFSI – u anke mal-Committee of Regions. Ħafna nies jgħidulek li l-Committee of Regions huma konsultattivi biss, imma bir-rispett kollu lejn pajjiżna hemm reġjuni fl-Ewropa li għandhom budget ħafna akbar mill-budget nazzjonali ta’ pajjiżna. Iltqajna wkoll mal-Kumitat Konsultattiv u mal-Kumitat Ekonomiku u Soċjali li huma stess għamlu diversi studji fuq l-EFSI u allura b’hekk kellna jdejna fuq il-polz biex naraw l-affarijiet kif inhuma. 

Wara li tlesta r-rapport deherna quddiem il-Committee on Budgetary Control (CONT) u l-Kumitat Reġjonali tal-Iżvilupp Reġjonali. Min-naħa tiegħi fittixt li niltaqa’ ma’ mill-inqas żewġ kummissarji dwar dan ir-rapport, u fil-fatt iltqajt mal-Kummissarju Pierre Moscovici u l-Kummissarju Jyrki Katainen. Ikun hemm ċerti Membri li jistaqsu għalfejn tiltaqa’ mal-Kummissarju meta mhuwiex hu li qed iħaddem il-fond, imma jien ngħid li dan l-istess bħal meta tkun ġo stat membru u tiltaqa’ mal-ministru minkejja li ma jkunx hu li qed imexxi d-day-to-day technical details tal-ministeru, imma xorta jkun jista’ jagħtik perspettiva tal-viżjoni aktar milli jista’ jagħtik burokratiku. F’dawn il-laqgħat aħna kellna l-opportunità li naraw anke l-viżjoni tagħhom – u nista’ ngħid li tkellmu magħna b’ċerta frankezza u b’ċertu openness li apprezzajnieha ħafna – u nqabbluha mar-riżultati miksuba. Ħalli issa fil-qosor ngħid x’sibna.

L-ewwel nett sibna li ħafna mir-riżultati nkisbu. Jiġifieri jekk ngħid li l-EFSI ma kienx suċċess inkun qed inkun diżonest mal-istakeholders involuti. Però meta ġejna għal dawk li huma higher risk financial operations sibna li seta’ kien hemm każi fejn setgħu silfu iżjed u rriżultalna, speċjalment fejn daħal l-EIB, li kien hemm inqas higher risk operations milli kien ippjanat li huma ffinanzjaw, u allura spiċċaw iffinanzjaw proġetti li f’ċerti każi kellhom higher risk li jmur lil hinn mill-iskop tagħhom għax jekk dak il-finanzjament tista’ ġġibu minn sorsi oħrajn, m’intix qed tilħaq l-iskop oriġinali tal-EFSI innifsu. Barra minn hekk, illum hemm ħafna financial instruments ġodda li ma kenux jeżistu snin ilu, u ħafna drabi, meta rrikorrew għall-higher risk instruments marru għall-conventional higher risk instruments u ċerti available higher risk financial products available ma ġewx utilizzati. Wieħed kien jistenna li la l-Unjoni Ewropea llum qed taċċetta ċerti strumenti sofistikati li ma kenux jeżistu qabel, jutilizzaw lilhom ukoll mhux jistrieħu biss fuq l-istrumenti l-antiki. Apparti minn hekk, bdejna naraw jekk kienx hemm bilanċ, mhux ġeografiku imma fis-setturi li ġew megħjuna – żewġ setturi li ħarisna lejhom kienu t-trasport u l-enerġija apparti mill-infrastruttura inġenerali – u sibna riżultati daqsxejn uneven. 

Imbagħad ippruvajna naraw jekk kienx hemm overlap anke fi ħdanhom stess bejn l-istrumenti tagħhom stess.  Min minnkom qiegħed fuq il-Kumitat tal-EU Affairs forsi huwa familjari mal-EFSI Infrastructure and Innovation Window u l-European Structure and Investment Funds Financial Instruments. Aħna ppruvajna naraw jekk kienx hemm overlap, jew jekk jistax ikun hemm overlap, bejniethom u sibna li kien hemm xi ftit overlap imma ma kenitx daqshekk problematika, anzi nasal biex ngħid – biex inkun pożittiv u kostruttiv – li ma kienx hemm dawk l-overlaps li jistgħu jinkwetaw lin-nies. Kien hemm però, kif jiġri dejjem, dawk il-pressures biex jonfqu l-committed amounts, u aħna, bħala qorti, meta nitkellmu dwar dawn l-affarijiet ma nħarsux biss lejn jekk intnefqux jew ġewx utilizzati l-flus kommessi, imma nħarsu wkoll lejn kif ġew utilizzati, jekk ġewx utilizzati b’mod effiċjenti, effikaċi u trasparenti u jekk setgħux ġew utilizzati fuq proġetti aktar fejjieda. At the end of the day aħna, minbarra li aħna l-external auditors tal-Kummissjoni, aħna wkoll il-gwardjani tal-finanzi Ewropej u allura rridu nħarsu lejn dawn l-affarijiet anke minn din il-perspettiva iktar wiesgħa, mingħajr ma nidħlu fil-policies tal-gvernijiet tal-ġurnata, ħaġa li mhijiex parti mir-remit tagħna. 

Għamilna wkoll surveys li minnhom irriżulta li mill-inqas terz tal-flus li ġew allokati għall-proġetti ta’ infrastruttura u innovazzjoni setgħu faċilment saru mingħajr bżonn ta’ EFSI support. Ħafna drabi l-project promoters ippreferew jirrikorru għall-EFSI għax sabu li kien ikun jaqblilhom iktar finanzjarjament. F’ċerti każi din tvarja minn pajjiż għall-ieħor, m’hemmx one size fits all u ħafna drabi kienu attracted anke mil-longer payback periods.  Imbagħad sibna każi fejn l-EFSI kellha proġetti li setgħu faċilment ġew iffinanzjati mill-privat u mis-settur pubbliku jew mill-EIB innifsu bħala operation normali, mhux fi ħdan l-EFSI, b’termini daqsxejn differenti, imma dawn xorta ppreferew li ma jagħmlux hekk. Ejjew ngħidu l-EFSI ma teżistix, hemm l-EIB li kien il-prime mover f’dan kollu, li wieħed jista’ jmur għandu biex jissellef ċerti ammonti, imma minflok utilizzaw l-EFSI, utilizzaw l-EIB biss, jew the other way round, fis-sens li kien hemm każi fejn ma kienx hemm għalfejn jaqgħu fuq l-EIB u minflok straħu fuq l-EIB. Jiġifieri  kien hemm a bit of a mismatch, imma one big hole li kien hemm kienet li aħna ma stajniex ikollna l-istampa kollha anke tal-proġetti aċċettati għax qatt ma tawna dettalji ta’ kemm kien hemm applikazzjonijiet. 

Billi tiġi tgħidli kien hemm 100 proġett jew 1,000 proġett, jien nista’ ngħidlek b’mod suġġettiv prosit jew not good enough, imma naħseb li l-bottomline hu kemm kien hemm applikazzjonijiet. Meta staqsejna dwar dan, ir-risposta li ħadna ma kenitx daqshekk sodisfaċenti għax qalulna li kien hemm ċerti enquiries li saru permezz tat-telephone u ċerti enquiries li kienu fragmented u għalhekk ma kellniex l-istampa kollha. Wieħed jippretendi li fuq proġett li jinvolvi biljuni jkun hemm centralized records ħalli huma stess ikunu jistgħu jiddistingwu bejn proġetti li ġew approvati, proġetti li għal xi raġuni ġew abbandunati u, iktar importanti minn hekk, talbiet li ma ġewx milqugħa, li kienet l-iktar importanti biex naraw il-geographical spread għax kien qed ikollna ħafna rapporti li meta ġew għall-geographical spread, il-laħma kienet qed tmur fuq il-pajjiżi l-kbar, fosthom Spanja, il-Ġermanja u l-Italja. 

Ikun hemm min jgħidlek li l-volum tal-pajjiżi ż-żgħar a proporzjon tal-GDP tagħhom huwa għoli, imma fil-fatt, in value terms, huwa baxx. Jiġifieri dik kienet shortcoming oħra u kienet issue li ma nkun qed nikxef l-ebda sigriet jekk ngħid li għall-bidu ma kienx hemm konverġenza daqshekk mal-Kummissjoni fuqha għax huma baqgħu jargumentaw li l-kejl għandu jkun a proporzjon tal-ġid nazzjonali tal-pajjiż. Nerġa’ ngħid li jekk wieħed jara l-breakdown taċ-ċifri jsib li ħafna minnhom spiċċaw mhux biss fost ftit pajjiżi, imma fost l-ikbar pajjiżi tal-EU 15. 

Dwar il-kwestjoni li semmejt tan-National Promotional Banks, jew id-Development Banks, l-EFSI uptake kienet l-iktar f’dawk il-pajjiżi li kellhom most developed and active national promotional banks and institutions. To be fair, l-EFSI, through l-EIB introduċew dak li jgħidulu advisory hub li l-iskop priniċipali tiegħu kien li jagħmel daqsxejn hand-holding għal min forsi qed isibha bi tqila biex imexxi waħdu. Fil-fehma tagħna, għalkemm din ma kenitx parti mir-remit tagħna, anke hemmhekk kien hemm daqsxejn tkaxkir tas-saqajn to kick start dan is-sort of assistance body; telaq tard, telaq bi ftit riżorsi umani u telaq bi ftit riżorsi finanzjarji. Kieku kien hemm id-dynamic push li hemm illum nemmnu li kien ikun hemm riżultati aktar ekwi u kien ikun hemm pajjiżi oħrajn li kienu jibbenefikaw iktar milli  bbenefikaw sal-lum. 

Dwar il-kwestjoni tal-proġetti, nerġa’ ngħid li aħna qatt ma rċevejna l-informazzjoni li tlabna dwar il-proġetti li ġew rifjutati u għalhekk inkun qed nonqos jekk nipprova nażżarda ngħid x’inhi l-big picture nnifisha. (Interruzzjonijiet) Qatt ma ngħatatilna tweġiba ċara. Lilna qalulna li qatt ma tlabniehom speċifikament, imma bil-mistoqsijiet li konna qegħdin nagħmlu u anke bit-tweġibiet li ngħatajna ma konniex daqshekk sodisfatti. Fil-fatt meta għamilna press conference biex invaraw id-dokument ġew fuqna ġurnalisti u staqsewna għaliex, pereżempju, f’pajjiżhom ma kienx hemm take-up daqskemm suppost. Jien għedtilhom li ma stajtx ngħidilhom għax aħna ma kellniex mandat li nagħmlu auditing country specific, jiġifieri aħna ma ħarisniex b’mod ta’ country specific lejn l-ebda pajjiż. Imma jien lil din il-ġurnalista, li nzertat kienet mill-Awstrija, ma stajtx ngħidilha x’kien it-take-up għax kont naf biss x’ħadu imma ma kontx naf kemm saru talbiet mill-kumpaniji Awstrijaċi għax ma kellix aċċess għal din l-informazzjoni. U dak kien punt li aħna ovvjament issollevajna fl-osservazzjonijiet tagħna. Imma tajjeb li nkun pożittiv. 

Studju, jew rapport, bħal dan jeħodlok a good 16, 17 months għax l-ewwel irid isir l-auditing in the field, imbagħad tlesti l-ewwel osservazzjonijiet u tiddiskutihom internament fil-Qorti, u wara jkollok l-adversarial procedure mal-Kummissjoni, jiġifieri huwa proċess laborjuż ħafna. Bħalissa qegħdin nagħmlu l-istess ħaġa fuq suġġett iktar jaħraq, il-migration, imma nirringrazzjaw ‘l Alla mexjin u nkunu nistgħu nitkellmu dwaru meta jkun lest – naħseb li by the Christmas period – għax it is unethical li nitkellmu dwar rapport li għadu ma ġiex konkluż. Ħalli issa ngħaddi għar-rakkmandazzjonijiet li għamilna fil-konklużjoni tagħna, u se nitkellem b’mod pożittiv dwar il-Kummissjoni. 

Meta jkollna audit, il-Kummissjoni ġieli taqbel mar-rakkmandazzjonijiet u ġieli le u tagħmilha spelt out. Aħna, bi spirtu ta’ trasparenza, at the back of the report nippubblikaw l-osservazzjonijiet tagħhom, ngħidu fejn qablu magħna u fejn ma qablux u nelenkaw ir-raġunijiet li setgħu ġabu għalfejn ma jkunux qablu magħna. L-ikbar sodisfazzjon li ħadna kien li għalkemm meta ġie ppubblikat ir-rapport kien hemm ftit baraxx fil-media min-naħa tal-Kummissjoni u l-EIB li kważi ħassew li r-rapport kien żbilanċjat, imma l-issue kienet qamet l-iktar, to be fair, għax kien hemm xi media – u din isseħħ kullimkien kemm lokalment u anke f’pajjiżi oħrajn – li qabdu out of context ċerta kritika negattiva u ħasbu li tajna xi overdosing negattiv dwar dak li diġà konna qbilna dwaru. Fil-fatt is-sodisfazzjon tagħna kien li meta ġejna għar-rakkmandazzjonijiet finali – li se nelenkahom fil-qosor ħafna – ir-recommendations tagħna kollha ġew aċċettati min-naħa tal-Kummissjoni. Anzi kien hemm każi fejn qalulna li kienu diġà qegħdin jaħdmu fuqhom u jagħmluhom, imma għallinqas ma qalulniex li technically we are at fault. 

Ir-rakkmandazzjonijiet tagħna kienu ħamsa; il-bżonn li jutilizzaw iktar higher risk EIB products u jippromwovuhom iktar għax jekk dak li jkun ma jkunx jaf x’hemm available bħala prodotti allura ma tagħtihx tort jekk ma jutilizzahomx; il-bżonn li ninkoraġġixxu li jkun hemm komplimentarjetà u mhux overlap bejn il-financial instruments u l-budgetary guarantees tal-Unjoni; il-ħtieġa li jkun hemm assessment dwar potential EFSI projects li setgħu jiġu ffinanzjati minn sorsi oħrajn; stima aħjar tal-investiment li seta’ ġie mmobilizzat u li ġie mmobilizzat; u l-ħtieġa li jkun hemm geographical spread of EFSI support and investment. 

Naf li kien hemm xi statements fil-media fejn l-EIB qalu li ma jaqblux ma’ dan il-prinċipju, imma on paper qablu miegħu. U b’sodisfazzjon ngħid li l-ġimgħa li għaddiet ... (Interruzzjonijiet) Il-prinċipju qablu miegħu imma ma qablux li ma kienx hemm geographical spread. Skont aħna, kien hemm imbalance. (Interruzzjonijiet) Various factors għax jista’ ikollok pajjiż ... Darba minnhom mort Bratislava u waħda mill-affarijiet li qalulna kienet li kieku kellhom aktar hand-holding għall-complexities ta’ ċerti proġetti forsi kienu japplikaw iktar. Dan ma jfissirx li qegħdin ikunu negattivi jew diskriminatorji u jgħidu li lit-Taljani se jagħtuhom u lis-Slovakki ma jagħtuhomx. Jekk għandek pajjiż li għadu qed jiżviluppa u m’għandux id-development bank jew l-infrastructure biex japplika, taqtagħlu nifsu qabel ma biss ikun applika. (Interruzzjonijiet) Definitely, in fact the figures speak for themselves.  

Biex inkun pożittiv, l-iktar ħaġa importanti hija li f’working session informali li kellna mal-EIB il-ġimgħa li għaddiet, qalulna li r-rakkmandazzjoni tagħna tant ħaduha bis-serjetà li qegħdin jagħmlu minn kollox mhux biss biex jindirizzawha ħalli jiżguraw li ma jkunx hemm iktar dan it-tip ta’ geographical imbalance, imma qegħdin jagħmlu xi ħaġa li aħna rbatniehom biha, u ċioè li jistabbilixxu x’kienet ir-root cause jew causes li wasslu għal dan. Aħna għednielhom li la nħossu li hemm imbalance huma għandhom jistabbilixxu x’wassal għal dan għax aħna m’għandniex id-data kollha. Dan għadu work in progress imma għandhom sal-aħħar tas-sena biex jistabbilixxu dan għalkemm m’aħniex se noqogħdu ngħidulhom li għalqet l-aħħar tas-sena u ma żammewx mad-data għax il-fatt li qegħdin jieħdu dan il-pass ... (Interruzzjonijiet)
 
IS-SUR ROMUALD KAYIBANDA (Head of Private Office of Mr Leo Brincat in the European Court of Auditors): What the EIB does is that when they look at the geographical spread, they do not look at the absolute amount of finance, but at the absolute amount of finance compared to the GDP and they always come up with the justification that according to GDP there is no imbalance. What we did in the report is that we looked not only at the EFSI finance amount as an absolute number where we can see that the EU 15 Member States like France, Italy, Spain, Germany, UK, and another top five with amounts from €2 billion to over €6 billion ... There is only one other member state, which is Poland, with close to €2 billion financing. So, we saw that there were mainly old member states that were receiving absolute amount. But to be fair we decided to look as well at the EFSI amount per capita, not only per GDP, and again we found that the EU 15 are in the top, but the ranking is different because it starts with Finland, Greece, Sweden, Portugal, Luxembourg, Italy and France with amount financed from €100 per person to over €140 and the new member states are receiving under €80 per person. (Interruzzjonijiet) With regards to Malta I think there was one project amounting to a few dozen million euro and each Maltese person was financed by EFSI up to €24 per person when the average is about €80 to €100 per capita. The only two member states which are behind Malta on the list are Romania and Hungary which received about €10 per person.

IS-SUR LEO  BRINCAT:  Irrid ngħid li wara li kellna dawn il-konsultazzjonijiet mal-kumitati parlamentari għamilnieha ċara li għax intemmu dawn il-laqgħat ma jfissirx li għalaqna l-kapitlu kollu, anzi dan kien għadu phase 1 tal-proċess għax issa d-dmir tagħna hu li jekk dan ir-rapport jittieħed bis-serjetà, apparti li nagħmlu preżentazzjonijiet irridu nagħmlu follow-up effettiv aħna stess biex naraw kemm ġie implimentat minnu.

L-aħħar rimarka li rrid nagħmel hi li wieħed mill-argumenti li nġab spiss kien li veru li l-EFSI forsi kellu n-nuqqasijiet tiegħu, imma issa hemm l-InvestEU li aħna nħarsu lejh  b’mod pożittiv ħafna, imma, kif tafu, l-InvestEU huwa marbut mal-MFF il-ġdid li jiskatta sentejn oħra, jekk jiskatta sentejn oħra u jekk jiskatta fl-istess għamla. Jiġifieri la nistgħu nagħmlu like with like comparison u lanqas nistgħu ngħaddu ġudizzju fuq l-InvestEU at this stage għax sal-lum għad ma kellniex talba formali biex nagħmlu audit tiegħu. 

Nikkonkludi billi ngħid li minkejja dak kollu li deher fil-media, il-koperazzjoni tal-Kummissjoni overall kienet tajba ħafna, kif ukoll min-naħa tal-EIB, li magħhom diġà għandna u nispera li jkollna iktar skambji ħalli jkollna inqas grey areas u mhux noqogħdu nistennew li jkun hemm audit. Bħala distanza, m’aħniex bogħod minn xulxin għax l-uffiċini tagħhom qegħdin litteralment minn hawn u l-cafè ta’ faċċata l-bini tal-Parlament, imma beyond that naħseb huwa importanti li jkun hemm dan it-tip ta’ understanding ħalli ma jkunx hemm dubji bla bżonn u jkun hemm trasparenza mhux biss bejn l-Unjoni Ewropea u  l-istati membri, imma most importantly bejn l-istituzzjonijiet tal-Unjoni Ewropea nnifisha. Grazzi.

IĊ-CHAIRPERSON: Grazzi ħafna ta’ din l-espożizzjoni. Nistaqsi jekk hawnx mistoqsijiet min-naħa tal-Membri. L-Onor. Aaron Farrugia.

ONOR. AARON FARRUGIA (Segretarju Parlamentari għall-Fondi tal-Unjoni Ewropea u d-Djalogu Soċjali): Iktar milli mistoqsijiet, xtaqt nagħmel xi kummenti anke għaliex is-suġġett huwa importanti li narawh mill-ottika Maltija. Wara l-kriżi finanzjarja tal-2008 kien hemm miżuri ta’ awsterità madwar il-pajjiżi li wasslu biex ikun hemm nuqqas ta’ likwidità u kien hemm nuqqas ta’ inċentivi biex ikun hemm investiment fi proġetti madwar il-pajjiżi. U allura daħal dan il-Juncker Plan li, kif għedt tajjeb inti, irnexxa għal dawk il-pajjiżi li kellhom bżonnu. Malta għamlet użu mill-EFSI b’mod konxju, mhux bi żball jew b’ħaġa oħra, filwaqt li nafu li Malta għandha waħda mill-akbar rati ekonomici b’saħħithom li hemm fiż-Żona Ewro. Jien nara l-EFSI bħala programm li jekk ma tmurx bi proġett kbir mhux worth it tmur lejh. Ma ninsewx li l-EFSI imur lejh l-aktar il-privat mhux il-pubbliku. 

Apparti minn hekk, kif diġà għedt, għandna l-financial instruments tagħna, jiġifieri bħala Gvern morna għand l-EIB u through l-European Investment Fund (EIF) ħloqna financial instrument għan-negozji Maltin. Aħna wżajna l-European Regional Development Fund (ERDF) flimkien ma’ fondi mill-Horizon 2020, imbagħad ħarġu sehemhom l-EIB u l-ammonti min-naħa tagħna kienu €15-il miljun li, when leveraged, jitilgħu għal €60 miljun u f’ħakka t’għajn dawn inħatfu. Jiġifieri għinna 500 negozju Malti u Għawdxi, imbagħad ħassejna l-bżonn li ninvestu €7 miljun oħra li wasslu biex il-leverage jitla’ għal €90 miljun. In kwantu ta’ financial instruments il-konkorrenza kienet kbira ħafna u pożittiva, jiġifieri minn dak il-lat kien pożittiv ħafna. Ovvjament ma jfissirx li m’aħniex se nużaw l-EFSI jew l-InvestEU fiż-żmien li ġej; jista’ ikun inħarsu lejh għall-proġetti ta’ infrastruttura kbar għall-pajjiż. Għandna diversi proġetti li ġejjin, għandna diversi metodi minn fejn nagħżlu, imma wieħed jista’ jaċċessa wkoll dawn iż-żewġ programmi. 

Li rrid insemmi wkoll hu li għar-rigward ta’ proġetti ta’ infrastruttura li saru fl-aħħar sitt snin kellna jew il-privat li daħal għalihom b’investiment tiegħu minn banek lokali kummerċjali, jew permezz ta’ fondi Ewropej, bħalma huma l-ERDF, li wżajniehom b’għaqal flimkien ma’ amministrazzjonijiet preċedenti. Nikkonkludi billi ngħid li għandna wkoll il-Malta Development Bank (MDB) li se jkun ukoll intermedjarju bejn il-Gvern Malti, l-EIB u l-EIF u wieħed jista’ juża din l-għodda biex b’hekk inkunu nistgħu naħdmu fiż-żmien li ġej.

Xtaqt issa nistaqsi jekk lil hinn mill-geographical distribution, li ma kenitx waħda bilanċjata, taqbilx miegħi li dak li jirrigwarda ammonti żgħar mhux worth it tidħol għalihom imma aktar fil-fatt jagħmel sens li jkollok financial instrument u taħdimhom mal-EIB ad hoc? 

IS-SUR LEO BRINCAT: Naqbel.

IĊ-CHAIRPERSON: Hawn aktar rimarki jew mistoqsijiet? L-Onor. Clayton Bartolo.

ONOR. CLAYTON BARTOLO: Sur Brincat, nirringrazzjak tal-preżentazzjoni, bħal dejjem interessanti ħafna, jew għax forsi jien ġej minn dak is-settur jew inkella għax tagħmel presentations tajbin ħafna inti. Xtaqt nissolleva żewġ punti; fhimt sew li fejn ikun hemm higher risk operations u jkun hemm l-EIB involut dejjem mill-EIB jieħdu inqas u jieħdu iżjed mill-EFSI?

IS-SUR LEO BRINCAT: Hekk hu.

ONOR. CLAYTON BARTOLO: Ma nafx jekk kienx ir-remit tagħkom bħala awdituri, però x’internal controls hemm min-naħa tal-EFSI biex jaraw li fejn hemm risk li huwa ftit ogħla jkunu qegħdin jimxu mar-regolamenti? Xi ħaġa li inti għedt hija li, pereżempju, il-popolazzjoni lilek ma tawhilekx, fis-sens li fl-ammont ta’ applikazzjonijiet li tawk ma kienx hemm din l-informazzjoni. Fl-opinjoni tiegħi that is a sign of weak internal controls għax ma jistax ikun ikollok fond bħal dan li ma tkunx taf min ipprova japplika jew xi proposti daħlu jew inkella addirittura min ċempel bit-telephone, għax if anything, il-queries should have been done almenu permezz ta’ email biex ikollok audit trail ta’ kollox.

Il-mistoqsija l-oħra tirrelata mal-fatt li kellek terz tal-proġetti li saru mill-infrastructure innovation window u li setgħu saru mingħajr is-sapport tal-EFSI. Fl-opinjoni tagħkom x’seta’ sar aħjar bħala matching għal dan il-mismatching li kien hemm? Fejn setgħu ntużaw dawn il-flus? U jekk intużaw il-flus f’dawn il-proġetti, ifisser li ntilfu fondi li forsi setgħu kienu iżjed ta’ benefiċċju li kieku saru?

IĊ-CHAIRPERSON: Iktar rimarki? L-Onor. Gouder.

ONOR. KARL GOUDER: Is-Segretarju Parlamentari qal li Malta għażlet li ma tużax l-EFSI minħabba raġunijiet differenti. Jista’ ikun il-fatt li pajjiżi żgħar m’użawx daqshekk l-EFSI minħabba l-istess raġunijiet? Jista’ ikun li kienet b’għażla tagħhom li m’għażlux l-EFSI minħabba li forsi ma kenitx the right financial instrument għalihom?

IS-SUR LEO BRINCAT: Il-problema kienet li m’għamilniex country specific audit, jiġifieri jista’ ikun iva u jista’ ikun le. Rigward Malta, jien niddependi fuq l-istatement li jagħmel il-Gvern, jiġifieri lanqas jien ma nista’ ngħaddi ġudizzju pożittiv jew negattiv fuq ta’ Malta. Però nifhem il-punti tajbin li qajjem l-Onor. Farrugia. 

ONOR. BEPPE FENECH ADAMI: Jirriżultalek strateġija simili għal dak li qed ...

IS-SUR LEO BRINCAT: Naħseb li ħafna mill-pajjiżi li setgħu bbenefikaw mill-EFSI m’għandhomx l-istess rata ta’ żvilupp ekonomiku li għandu pajjiżna, għandhom a higher unemployment rate u l-economic growth huwa iktar baxx, u allura naħseb li ċ-ċirkostanzi huma verament differenti minn xulxin. Għalkemm ma konniex country specific, kull fejn marru l-awdituri tagħna raw perspettiva u anke outlook differenti. Li nista’ ngħid jien hu li l-fattur tad-Development Banks ħassejna li kien il-leitmotif li japplika kważi prattikament għal ħafna pajjiżi. 

Dak li semmejt fil-bidu tal-hand-holding jorbot mal-mistoqsija li għamel l-Onor. Bartolo. Teknikament proġetti żgħar setgħu jibbenefikaw għalihom, imma meta tara l-kumplessità biex tapplika jagħmel ħafna iktar sens li tapplika għal proġetti kbar, allura seta’ kien hemm min tgerrex. U għalhekk kien importanti li jkun hemm ċertu hand-holding. Aħna issa qegħdin inħarsu b’mod pożittiv lejn InvestEU – għalkemm nerġa’ ngħid li din għadha mhijiex formalment in  place – għax l-ewwel nett qed tindirizza wħud minn dawn il-concerns li semmew il-kollegi miż-żewġ naħat tal-Kamra, u t-tieni għax jindirizzaw anke wħud mir-rakkmandazzjonijiet tagħna stess u jdaħħlu aktar governanza. Jien nemmen li meta qegħdin nitkellmu dwar biljuni ta’ ewro għandu jkun hemm trasparenza iktar dwar kif ikunu ġew allokati l-fondi, kif ġew miċħuda, u x’kienu r-raġunijiet. Dan għaliex meta jkollok the big picture tkun tista’ tagħmel analiżi aktar dettaljata. 

Punt ieħor li ssemma kien dak dwar il-confidentiality li tista’ forsi tispjegah aħjar is-Sinjura Annette Farrugia. 

IS-SINJURA ANNETTE FARRUGIA (Attache in the Private Office of Mr Leo Brincat in the European Court of Auditors): Huma kienu jikkunsidraw li l-EFSI tidħol wara ċertu proċess tal-applikazzjoni. Jiġifieri meta kien ikun hemm l-ewwel connection mill-project promoters jew mill-privat mal-EIB, jista’ ikun li kienu jikkwalifikaw għall-EIB financing u allura f’dak il-każ ma kienx ikollna aċċess għall-operations tal-EIB innifishom. Aħna fejn nidħlu huwa fuq l-EFSI u fuq l-EU funds għax hemmhekk għandna l-audit mandate. Jista’ ikun li minħabba confidentiality reasons ma stajniex naraw dawk il-proġetti once li l-privat ikollu l-first contact mal-EIB għax jista’ ikun ma jikkwalifikawx għall-EFSI jew jagħżlu xi ħaġa oħra. 

IS-SUR LEO BRINCAT: Imbagħad hemm fattur ieħor, u ċjoè li meta jagħrblu proġett, kemm jekk huwa żgħir kif ukoll jekk huwa kbir, il-magna tagħhom tal-assessjar tibqa’ l-istess waħda, fis-sens li ma jgħidux li “dak” huwa proġett żgħir se jarawh tnejn minn nies u l-“ieħor” huwa proġett kbir se jarawh għaxra. Allura anke mill-perspettiva tagħhom jagħmel iktar sens li inti tutilizza r-riżorsi tiegħek fuq proġetti li jiġġeneraw iktar investiment milli fuq proġetti żgħar frammentati fejn tkun ħadt dik il-battikata, ikunu mmobilizzaw dawk l-esperti kollha ... Jien nista’ ngħid li meta deherna quddiem il-CONT sibna appoġġ sħiħ, kienu ebsin ħafna iktar mal-Kummissjoni u mal-EIB milli konna aħna u waħda mill-affarijiet li qabdu magħhom kienet kif hemm information gaps meta n-nies impjegati fi ħdan l-EIB fuq l-EFSI żdiedu sostanzjalment. 

Fil-fatt Mrs Grässle, li kienet iċ-Chairperson tal-CONT, baqgħet tinsisti mal-EIB sabiex jagħtuha sodisfazzjon ta’ kemm kien hemm nies oriġinarjament fuq l-EFSI u kemm hemm nies fil-preżent u kemm hemm nies maħsubin li jkun hemm fuq dan il-proġett. Għax huma, bħala Parlament Ewropew, bir-raġun kollu qegħdin jargumentaw li jekk għandek dawk il-biljuni ta’ ewro kollha mobilizzati għandek tagħti rendikont dettaljat ta’ kull ma jkun għaddej fil-proċess. 

IĊ-CHAIRPERSON: Aktar mistoqsijiet? L-Onor. Mario De Marco.

ONOR. MARIO DE MARCO: Jekk fhimt sew, l-EFSI kien miftuħ ukoll għall-użu minn kumpaniji privati?

IS-SUR LEO BRINCAT: Hekk huONOR. MARIO DE MARCO: U ma kien hemm l-ebda kumpanija privata Maltija li applikat taħt l-EFSI? 

IS-SINJURA ANNETTE FARRUGIA: Iva, kien hemm. 

ONOR. MARIO DE MARCO: U xi kemm kien hemm?

IS-SINJURA ANNETTE FARRUGIA: Safejn naf jien kien hemm waħda kbira. 

ONOR. MARIO DE MARCO: U kellha suċċess fil-qasam tagħha jew le?

IS-SINJURA ANNETTE FARRUGIA: M’għandniex informazzjoni għax kienet għadha fil-bidu tagħha.

ONOR. MARIO DE MARCO: Il-punt li xtaqt nagħmel hu li filwaqt li forsi hawnhekk ir-rapport huwa daqsxejn kritiku għall-fatt li kien hemm numru ta’ proġetti taħt l-EFSI li ssostitwixxew proġetti li setgħu jsiru, jew tramite l-EIB, jew taħt financial instruments oħrajn, jew setgħu kienu ffinanzjati minn sorsi oħra, naħseb li dan il-fatt forsi wera li min applika b’suċċess taħt l-EFSI minflok mar għand l-EIB, deherlu li kien iktar faċli għalih li jagħmel hekk. Apparti hekk, din hija xi ħaġa pożittiva għax fir-realtà l-fatt li wżaw fondi taħt l-EFSI, taw spazju lil ħaddieħor li japplika taħt l-EIB u taħt strumenti finanzjarji oħrajn.  Għax fl-aħħar mill-aħħar dan qed jikkumplimenta, fis-sens li it is adding u allura essenzjalment qed iħallu spazju għal ħaddieħor sabiex japplikaw taħt l-EIB. Jiġifieri l-fatt li kien hemm min deherlu li kien aktar faċli japplika għand l-EFSI milli jmur għand l-EIB ma neħodhiex bħala xi ħaġa kritika, anzi neħodha bħala xi ħaġa pożittiva għax, kif għedt, ta spazju lil ħaddieħor li juża dawk il-fondi li kienu available. Allura kien ikun aħjar kieku kumpaniji Maltin privati applikaw taħt l-EFSI u rridu naraw għalfejn ma kienx hemm a higher take-up. Dan il-fond kien intiż biex jindirizza l-kriżi finanzjarja tal-2008/2009, u għalkemm pajjiżna kien inqas impattat minn pajjiżi oħrajn b’dik il-kriżi finanzjarja, xorta waħda dawn kienu financial instruments li setgħu jkomplu jgħinu l-irkupru tal-ekonomija Maltija f’dawk iċ-ċirkostanzi. 

IS-SUR LEO BRINCAT: Jien naħseb li meta jiġi approvat l-InvestEU – kif nawgura li jiġi eventwalment – l-Istati Membri kollha għandhom jagħmlu stock take tal-EFSI nnifisha u anke tal-opportunitajiet ġodda li tippreżenta l-InvestEU, ħalli kemm il-punti li semma l-Onor. Farrugia kif ukoll dawk li semma l-Onor. De Marco jiġu indirizzati u jsir speċi ta’ swot analysis ta’ x’seta’ ġie utilizzat, għalfejn ma ġewx utilizzati u x’jista’ jiġi tapped min-naħa tal-InvestEU. Nerġa’ ngħid li aħna m’għamilniex audit tal-InvestEU imma konna mitlubin nagħtu l-opinjonijiet tagħna, jiġifieri ftit superfiċjali, imma prima facie l-konklużjonijiet tagħna kienu li dan se jagħti lok għal aktar trasparenza u aktar skrutinju pubbliku milli kellha forsi l-EFSI nnifisha. Min-naħa l-oħra mhuwiex daqshekk ċar jekk il-financial exposure tal-EU Budget hux se jiżdied minħabba l-InvestEU. 

Wieħed irid iżomm ukoll f’moħħu li għalkemm aħna l-awdituri esterni tal-Kummissjoni, m’aħniex l-awdituri esterni tal-EIB bl-istess mod kif aħna l-awdituri tal-aġenziji u l-istituzzjonijiet tal-Unjoni Ewropea. Aħna nidħlu biss f’audit fejn jidħlu ċerti financial operations tal-EIB, jiġifieri jien naħseb li l-country specific analysis trid issir mill-Istati Membri nfushom, għalkemm il-punti li qajjimtu huma validi ħafna. Bħala awdituri, l-ikbar żball li nistgħu nagħmlu hu li ngħidu “naħseb” għax aħna rridu nkunu fattwali kemm jista’ ikun, iktar milli nirrikorru għall-opinjonijiet suġġettivi.

IĊ-CHAIRPERSON: L-Onor. Farrugia.

ONOR. AARON FARRUGIA: Xtaqt nagħmel xi kummenti fil-qosor ħafna b’riferenza għal dak li qal l-Onor. De Marco. L-issue hija ċara ħafna. L-EFSI mar għand dawk il-kumpaniji li kellhom bżonn ammonti kbar, liema kumpaniji f’Malta mhux se jmorru ‘l hemmhekk u minħabba li huma wkoll, bħal kull kumpanija fl-Ewropa, xtaqu jissellfu – kemm jekk permezz ta’ equity, sharing of equity, garanziji jew loans – u ħassewhom komdi jużaw dan il-package li ħdimnielhom flimkien mal-BOV, xi ħaġa li hija public knowledge jiġifieri m’iniex qed nagħmel xi advertisements. Jiġifieri grazzi għall-ERDF, Horizon 2020, l-EIB u l-EIF, flimkien mal-BOV, ħloqna pakkett attraenti ħafna għan-negozju Malti li minflok imorru għand l-EFSI, kif qal tajjeb ħafna s-Sur Brincat, bil-one size fits all mentality, li kienet waħda mill-problemi kbar għal pajjiżi żgħar bħal tagħna, imorru għall-pakkett li huwa wkoll financial instrument imma huwa tailormade għan-negozju Malti.

IĊ-CHAIRPERSON: Grazzi. Aktar mistoqsijiet? L-Onor. Alex Muscat.

ONOR. ALEX MUSCAT: Sur Brincat, nirringrazzjak tal-preżentazzjoni tiegħek, u niġi għall-punt mill-ewwel. Fil-bidu nett kien antiċipat li lil hinn mill-investiment inizjali, bl-EFSI kien se jkun hemm multiplier effect li kellu jkun b’saħħtu. U finalment, il-mira inizjali ta’ dan il-proġett kienet li jagħti dik l-imbuttatura ekonomika li l-Ewropa kellha bżonn dak iż-żmien. Intom qegħdin tgħidu li possibilment dak il-multiplier effect ġie b’xi mod over inflated, jiġifieri mill-awditjar li għamiltu deherilkom li possibilment ma ġġenerax dik l-attività ekonomika li kien antiċipat li kellha tiżboq it-€300 biljun. X’taħseb li wassal għal dan? Il-kalkoli jew il-multiplier kif ikkalkolat ma kienx maħdum tajjeb, jew fil-verità l-impatt kien inqas minn dak previst għal raġunijiet diversi li forsi l-Kummissjoni stess kif ukoll l-ECB ma kellhomx kontroll fuqhom? 

IS-SUR LEO BRINCAT: Naħseb li ġara kien li, anke fil-communications, ċerti affarijiet ġew hyped ftit iżżejjed u l-agħar ħaġa hi meta ttella’ l-aspettattiva żżejjed, għax imbagħad tikseb riżultati tajbin u ma teħux il-mertu sħiħ li jkun jixraqlek għax tkun tellajt aspettattiva li tkun inflated. Aħna nemmnu li bl-InvestEU l-affarijiet li jistgħu jinbidlu – forsi ma semmejthiex jien fil-bidu – huma l-oqsma li jiġu ffinanzjati. U hawnhekk m’iniex qed nitkellem fuq id-daqs tal-proġetti. Jista’ ikun hemm anke refocusing. Pereżempju, kritika li kienet issir hi li ħafna mill-fossil fuel based projects mhux bilfors kienu climate friendly.  F’din il-fażi l-EFSI tidher miexja fid-direzzjoni t-tajba u ninsabu kważi persważi li fl-InvestEU se jagħtu iktar konsiderazzjoni għal dan il-qasam. Kif kelli okkażjoni ngħid dalgħodu waqt seminar li kellna, dan il-qasam huwa importanti ħafna għax l-issue tas-sustainability illum se ssir an overriding issue, m’għandhiex x’taqsam mal-ambjent,  tmur anke lil hinn mill-SDEs infushom, hija xi ħaġa mainstreamed u tolqot lis-setturi kollha. 

Għalhekk huwa importanti ħafna li l-istituzzjonijiet Ewropej kollha jagħtu l-importanza b’mod orizzontali lis-sustainability fi kwalunkwe qasam, hu x’inhu. U  jidher li dan il-fattur, l-InvestEU qed iżommuh f’moħħhom u filwaqt li qabel kien hemm dak li jgħidulu need for speed, ejjew ħalli nimmobilizzaw il-fondi ħalli nagħtu r-riżultati, illum naħseb li jistgħu jiffukaw iktar fuq it-tip ta’ proġetti li hemm bżonn jiġu verament issapportjati. Jiġifieri naħseb li b’dak il-mod, dak il-punt li semma tajjeb l-Onor. Alex Muscat jista’ jiġi milqugħ ukoll bil-quddiem. Min-naħa l-oħra naħseb importanti wkoll li npoġġu fil-miżien mhux il-flus li se jiġu minfuqa, imma l-ammonti li se jkunu qegħdin esposti għal ċerti riskji. Jiġifieri minn naħa konna qegħdin nikkritikaw li ma kienx hemm risk taking so much, imma min-naħa l-oħra wieħed irid jara li r-riskji li jittieħdu jkunu kkalkolati b’mod professjonali u b’mod meqjus. Naħseb li rrispondejt il-mistoqsijiet kollha li saruli u għalhekk se nikkonkludi.

Ma nkun qed nikxef l-ebda sigriet – għax qamet fid-diskussjonijiet u anke fl-exchanges li kellna – meta ngħid li meta tagħmel rapport, il-media tagħti kas l-aktar lill-headline, immaterjali minn kemm ikun twil ir-rapport. U nista’ ngħidlek li l-istituzzjonijiet Ewropej jagħtu importanza lit-titlu tar-rapporti daqs kemm jagħtu kas tal-kontenut. Inizjalment il-ħsieb tagħna kien li ngħidu li kienet  a qualified success, u fil-fatt dan l-argument użajnieh, imma l-kelma “qualified” tista’ tiġi interpratata in more ways than one u forsi konna nkunu aħna mhux huma li nikkwalifikaw b’xi mod l-operat tal-EFSI. U allura t-titlu li konna ħriġna bih kien li action needed to make EFSI a full success għax il-fatt li qegħdin ngħidu “a full success” ifisser li qegħdin ngħidu that it is already a success, imma it can go an extra mile. 

Però aħna nemmnu li kemm bil-miżuri korrettivi li qed jieħu l-EIB flimkien mal-Kummissjoni, kemm bl-undertaking li għamlu fejn indirizzaw mhux biss ir-rakkmandazzjonijiet tagħna imma anke r-root causes għal dak li konna qegħdin nilmentaw dwaru, u kemm b’dak li hemm ipprovdut għalih fl-InvestEU, naħseb li l-affarijiet jistgħu jkunu ħafna iktar pożittivi ‘l quddiem, speċjalment minħabba fattur li ma semmejtx u li ħallejtu għall-aħħar apposta. Fil-bidu semmejt illi l-kumplessità tal-EFSI setgħet gerrxet ċerti nies mingħajr ma kien il-ħsieb tal-promoturi li jgerrxuhom. Fl-analiżi preliminari tal-InvestEU, li għamilna bħala Qorti, sibna li se jkun hemm simplifikazzjoni ħafna ikbar fil-proċess kollu biex wieħed japplika. Allura jista’ jagħti l-każ – u nawgura li jkun il-każ – li r-riżultati din id-darba jkunu iktar fair, iktar bilanċjati u iktar ekwi, imma dwar dan ovvjament nitkellmu iktar ‘il quddiem meta dan il-proġett jidħol fis-seħħ. Fl-aħħar nett nirringrazzjakom ta’ din l-opportunità li tajtuna.

IĊ-CHAIRPERSON: Nirringrazzja lilek, Sur Brincat, u lil kull min ħa sehem f’din il-laqgħa. Nirringrazzjakom. 

